
Cofnodion o gyfarfod Cyfarwyddwyr Hybu Cig Cymru (HCC) a gynhaliwyd am 10am yn Nhŷ Rheidol, Aberystwyth, ddydd Iau 15 Ionawr 2026

Yn Bresennol:	Jack Evershed (Cadeirydd)
Gareth Wynn Davies, John T Davies, Mike Humphreys, Vicki Spencer-Francis, Emlyn Roberts; Dewi Hughes, Paul Savage, Hugh Hesketh-Evans
Trwy wahoddiad:   Maria Richards (Llywodraeth Cymru)

Swyddogion Gweithredol:	
	Jose Peralta (Prif Weithredwr)
Gareth Jones, (Pennaeth Cyllid a Llywodraethiant Corfforaethol 
Meilyr Ceredig, Pennaeth Hyrwyddiadau a Gweithrediadau
John Richards, Arweinydd Cynhyrchwyr a Phroseswyr; 
Jason Craig, Arweinydd Datblygu'r Farchnad
Pip Gill, Arweinydd Ymrwymiad Brand
Russ Thomas, Arweinydd Cynaliadwyedd a Datblygu Polisi
Jo Horder, Ysgrifenyddiaeth.

Eitem 4:		Owain Edwards, Pennaeth Polisi Anifeiliaid (Llywodraeth Cymru)
			Chris Moore, Arweinydd Prosiect Amlrywogaeth Cymru a Rhoi ar 				Waith (Llywodraeth Cymru) 

1. Croeso a Sylwadau’r Cadeirydd

Yn absenoldeb Cadeirydd y Bwrdd, cadeiriwyd y cyfarfod gan Jack Evershed, a groesawodd bawb i’r cyfarfod. 
2. Ymddiheuriadau am absenoldeb
Catherine Smith (Cadeirydd y Bwrdd a Caroline Sanger-Davies.
3. Datganiadau o Fuddiannau
Nid oedd unrhyw ddatganiadau o fuddiannau. 
4. Diweddariad Cynnydd Amlrywogaeth Cymru (EIDCymru)
Cafodd Owain Edwards a Chris Moore eu croesawu i’r cyfarfod gan y Cadeirydd.
Rhoddwyd diweddariad am y cynnydd mor belled. Roedd y cymal cyntaf, i ddod â data’r System Olrhain Gwartheg i mewn i Amlrywogaeth Cymru ymhell ar y gweill. Cwblhawyd y gwaith o echdynnu data hanesyddol swmpus a throsglwyddo data’r System Olrhain Gwartheg. Roedd maint dyddiol y data i’w fwydo ar gyfer Cymru a Lloegr wedi ei gytuno, ynghyd â mecanwaith ar gyfer cyrchu data’r Alban. Y cam nesaf fydd dod â’r data hanesyddol swmpus gofynnol i mewn i Amlrywogaeth Cymru.
Roedd Cymal 2, sef gweithredu ynghylch lladd-dai, wedi dechrau, a chafwyd ymweliadau â’r lladd-dai mwyaf. Roedd y gwaith yn mynd rhagddo o amnewid y System Olrhain Gwartheg i ladd-dai ar-lein. Ymgysylltu â’r lladd-dai lleiaf fydd  nesaf.
Cafodd tîm datblygu Amlrywogaeth Cymru ei ailstrwythuro a chafodd Rheolwr Cyflawni newydd ei recriwtio. Roedd amserlen y prosiect yn dal yr un fath. Roedd strategaeth gyfathrebu ar gyfer y diwydiant ehangach yn cael ei llunio.
Cafodd cwestiwn ei godi ynghylch tagio gwartheg drwy ddulliau electronig. Nodwyd nad oes angen tagiau electronig ar y system i weithredu, ac felly ni fydd raid i berchnogion gwartheg newid tagiau i ddechrau defnyddio Amlrywogaeth Cymru. Cytunwyd y byddai’n fuddiol i roi eglurhad i gyflenwyr tagiau gwartheg er mwyn gwneud yn siŵr eu bod yn rhoi’r wybodaeth gywir i gwsmeriaid.
Gweithredu: Llywodraeth Cymru
5. I gymeradwyo cofnodion o gyfarfodydd y Bwrdd

a) Cyfarfod y Bwrdd a gynhaliwyd ddydd Iau 13 Tachwedd 2025
Cymerwyd bod yr uchod yn gywir, a chafodd ei gymeradwyo gan y Bwrdd.
6. Materion yn codi
Nodwyd yr adroddiad gan y Bwrdd.
Ymgynghoriad Ffioedd Archwiliad Allanol 2026-27 
Nodwyd bod hyn heb ei wneud o hyd. Cadeirydd y Bwrdd i roi'r wybodaeth ddiweddaraf yng nghyfarfod mis Mawrth.
7. I dderbyn cyflwyniad am Ymgyrch Cig Oen Cymru PGI 2025–2026
Cyflwynodd yr Arweinydd Ymrwymiad Brand yr uchod a chrynhodd ganfyddiadau allweddol y gwerthusiad hyd yn hyn, gan gynnwys:
· Roedd yr hysbyseb deledu yn llwyddiant mawr gyda 3 o bob 5 yn nodi barn fwy cadarnhaol o ffermwyr Cymru o ganlyniad i weld yr hysbyseb;
· Cafodd yr ymgyrch hysbysebu effaith sylweddol ar ganfyddiadau am Gig Oen Cymru – am fod yn frand premiwm yn ogystal â bod yn arweinydd o ran bwyd cynaliadwy;
· Ar S4C, gwelodd 803,000 yr hysbyseb o leiaf unwaith;
· Bu gweithgaredd AdMaxim yn gyfrifol am 4,286,123 o argraffiadau a 10,376 o gliciadau;
· Bu gweithgaredd pDOOH adeg Wythnos Caru Cig Oen yn gyfrifol am gryn weithgarwch;
· At ei gilydd, cyflawnodd yr ymgyrch tua 34,675,411 o argraffiadau (parau o lygaid) a 203,345 o gliciadau (cliciau platfform) yn ystod yr ymgyrch a chyrhaeddodd dros 10 miliwn o bobl ledled Cymru a Lloegr;
· Cyflwynwyd canlyniadau allweddol o ran canfyddiad ac ymddygiad.
Nodwyd y cyflwyniad gan y Bwrdd.

8. Corfforaethol
a. Cynllun Busnes Drafft 2026/2030 
Cyflwynodd yr Arweinydd Cynhyrchwyr a Phroseswyr yr uchod a rhoddodd amlinelliad o'r cynllun drafft, sy'n nodi cyfeiriad strategol HCC ar gyfer y pedair blynedd nesaf, yn unol â blaenoriaethau Llywodraeth Cymru. Y pwyntiau allweddol a nodwyd oedd blaenoriaethau strategol, y trosolwg ariannol a'r strategaeth effeithlonrwydd ac ystadau.
Cafwyd trafodaeth ar gynnwys amcanion a mesurau yn y Cynllun Busnes. Bydd cynnwys nodau cyffredinol lefel-uchel yn cael ei ystyried.  Bydd targedau manwl yn cael eu cynnwys yn y Cynllun Gweithredol.
Gweithredu: Arweinydd Cynhyrchwyr a Phroseswyr
Cyflwynir drafft wedi'i ddiweddaru yng nghyfarfod diweddaru'r Bwrdd ar 12 Chwefror i'w gymeradwyo'n derfynol.
Cyflwynir Cynllun Gweithredol 2026-27, sy'n ymgorffori Dangosyddion Perfformiad Allweddol a Rhagolwg Cyllideb Blynyddol, i'r Bwrdd ym mis Mawrth 2026 i'w gymeradwyo.
Cynigiwyd y dylid cael eitem i drafod strategaeth farchnata mewn cyfarfod priodol o'r Bwrdd yn y dyfodol.
Gweithredu: Arweinydd Ymrwymiad Brand
b. Rhagolwg Alldro Ariannol 2025-26
Cafodd yr uchod ei gyflwyno gan y Pennaeth Cyllid a Llywodraethiant Corfforaethol. Y prif bwyntiau allweddol oedd:
· Ni chafwyd unrhyw addasiadau sylweddol ers mis Mehefin;
· Mae rhagolwg diwygiedig yn rhagweld diffyg o £110,00;
· Defnyddiwyd cronfeydd wrth gefn yn llawn yn ystod y flwyddyn;
· Rhagwelir ychydig o dan £400,000 o arian parod ddiwedd y flwyddyn.
Nodwyd yr adroddiad gan y Bwrdd.
c. Cyfraddau Ardoll Cig Coch Cymru ar gyfer 2026-27
Cyflwynwyd yr uchod gan yr Arweinydd Cynhyrchwyr a Phroseswyr. 
Nodwyd bod y cynnig wedi'i ddrafftio ar sail y ffigur Mynegai Prisiau Defnyddwyr rhagamcanedig o 3.9%. Pan fydd ffigur terfynol Mynegai Prisiau Defnyddwyr yn cael ei ryddhau, bydd aelodau'r Bwrdd yn cael gwybod.
Trafodwyd yr amrywiad mewn cyfraddau ardoll ar draws Byrddau Ardoll y DG.  Nodwyd y dylid parhau i ystyried y rhain wrth bennu cyfraddau ardoll.
Cymeradwyodd y Bwrdd yr argymhelliad arfaethedig i'r Dirprwy Brif Weinidog ac Ysgrifennydd y Cabinet dros Newid Hinsawdd a Materion Gwledig i gael cynnydd o 3.9% yng Nghyfradd Ardoll Cig Coch Cymru o 1 Ebrill 2026, tra disgwylir i’r swm terfynol gael ei gyhoeddi. 

d. Rhaglen Ddrafft y Bwrdd ar gyfer 2026-27
Cymerwyd bod y Rhaglen ddrafft yn gywir, wrth ddisgwyl i Gadeirydd y Bwrdd ei chymeradwyo’n derfynol.  
9. Adroddiadau HCC

a. Adroddiad Cyflawni

Cymerwyd gan y Bwrdd fod yr adroddiad yn gywir. Y prif bwyntiau allweddol oedd: 
Cynaliadwyedd a Pholisi'r Dyfodol
· Mae’r prosiect Sylfaenoli yn mynd rhagddo. Cafodd archwiliadau carbon eu cwblhau ar gyfer wyth fferm, a chynhyrchwyd chwe chynllun gweithredu.
· Dyfarnwyd cytundebau ar gyfer dadansoddi ôl-troed carbon a sganio LIDAR.
Y Cadwyn Gyflenwi – Datblygu'r Farchnad
· Bu presenoldeb HCC yn nigwyddiad Blas Cymru 2025 a sioe fasnach Anuga yn gadarnhaol iawn;
· Roedd Cig Oen Cymru wedi'i gynnwys ar y fwydlen yng Nghinio’r Brenin yn Llysgenhadaeth Prydain yn Dubai ym mis Rhagfyr. Roedd pobl â chyfrifon allweddol yn bresennol.
· Bydd y tîm Datblygu'r Farchnad yn mynychu Gulfood yn ddiweddarach ym mis Ionawr, ochr yn ochr â’r Bwrdd Datblygu Amaethyddiaeth a Garddwriaeth (AHDB)
Marchnata Strategol a Chysylltiadau
· Daeth Ymgyrch Cig Eidion Cymru i ben ac mae’n cael ei werthuso ar hyn o bryd.
b.	Diweddariad Ariannol Cyfrifon Rheoli, Tachwedd 2025
Cyflwynwyd yr uchod gan y Pennaeth Cyllid a Llywodraethiant Corfforaethol.
Nodwyd yr adroddiad gan y Bwrdd.
10. Rhannu gwybodaeth
a. Gweledigaeth 2030
Cymerwyd bod yr adroddiad yn gywir a chafodd ei nodi gan y Bwrdd.
11. 
12. Adolygu a Chymeradwyo Dogfennau Allweddol
a. Polisi Gwariant y Bwrdd ar gyfer Cyfarwyddwyr Anweithredol
Cymerwyd bod y polisi yn gywir, a chafodd ei gymeradwyo gan y Bwrdd.
13. Pwyllgorau HCC
Y Grŵp Arloesi ac Ymchwil Cynaliadwy
a. I fabwysiadu cofnodion y cyfarfod a gynhaliwyd ddydd Mercher 1 Mai 2025
Cafodd yr uchod ei fabwysiadu gan y Bwrdd yn amodol ar welliant.
b. I gael adroddiad llafar am y cyfarfod ddydd Mawrth 18 Tachwedd 2025.
Darparodd Cadeirydd y Pwyllgor adroddiad llafar a thynnodd sylw at y pwyntiau allweddol.
· Rhoddodd Prif Weithredwr HCC ddiweddariad o’r diwydiant; 
· Gwahoddwyd pob aelod i roi diweddariad byr o weithgareddau a gwybodaeth berthnasol;
· Rhoddodd Gweithredwr Ymchwil a Datblygu a Chynaliadwyedd HCC ddiweddariad o brosiectau Ymchwil a Datblygu, gan gynnwys Sylfaenoli, Gwydnwch Glaswelltir ar gyfer Sero Net, SMART Nutrient Cymru a'r rhaglen Cig-weithio; 
· Rhoddodd Prif Weithredwr HCC ddiweddariad ynghylch Gweledigaeth 2030;
· Trafodwyd rôl y Grŵp a syniadau ar sut y gall gefnogi'r Weledigaeth yn y dyfodol.

14. Unrhyw Fater Arall
Dim. 
15. Dyddiadau cyfarfodydd i ddod

Cyfarfod o’r Bwrdd (Rhithwir) – Dydd Iau 12 Chwefror 2026 am 09.30am (Cymeradwyo Cynllun Busnes)
Cyfarfod o’r Bwrdd – Dydd Iau 12 Mawrth 2026 am 10:00am.




Sesiwn Caeedig o Fwrdd HCC

Cafwyd cyfarfod ar wahân a chyfrinachol o'r Bwrdd wedyn.

